
Aalisarnermut Piniarnermuliu Naalakkersuisoqarfik 

Departementet for Fiskeri og Fangst 
GOVERNMEN, OF GREEt-iLAND 

I natsisartu n ut i laasortaq 
Kristian Jeremiassen, Inuit Ataqatigiit 
Maani/ 

Tuttut qalerallillu pillugit § 37 naapertorlugu apeqqummut nr. 2021-142-imut 
akissutit 

Inatsisartut suleriaasianni § 37, imm. 1 malillugu tuUut qalerallillu pillugit Naalakker
suisunut apeqqutinik saqqummiussaqarputit. Apeqqut suliassaqarfigisannit akineqartus
sanngorlugu innersuunneqarpoq. 

l. Qaleralinnik tulaassisussaatitaneq atuutileqqinniarpa? 

Akissut: 2020-mi tulaassisussaatitaanerup Covid 19-imik peqquteqartumik atuisartut 

pisisarneri allannguuteqarnerat tunngavigalugu atorunnaarsinneqarallarsimavoq. 

Avataasiortut qalerallinnik pisaminnik tulaassisussaatitaaneri januaarip aallaaqqaataani 

2021-mi nalinginnaasumik atuutileqqippoq. 

2. Qasigiannguanut qaleralinnik tulaassisussaatitaaneq Naalakkersuisut siuliisa 

atorunnaarsissimasaat Naalakkersuisut atuutileqqinniarpaat? 

Akissut: Siuliani oqaatigineqartutut tulaassisussaatitaaneq januuaarip aallaqqaataani 

2021-ip kingorna nalinginnaasumik ingerlaqqilernikuuvoq, tamannattaaq qaleralinnut 

avataasiortunit pisarineqartunut Qasigiannguanut tulaanneqartussaatitaasunut atuup

poq. 

3. Arfersiorfimmi Nassuttuumilu ukiuunerani tuttutassiisoqarniarpa 2022-imi? 

Akissut: 2022-mi ukiuunerani tuttunniarnissat umimmanniarnissallu pillugit tusar

niaanissat piareersarneqarneri Naalakkersuisoqarfimmit naammassineqalerput. Piffinni 

2021-mi aasaanerani ukiuuneranilu pisassanik tamakkiisumik uppernarsineqarsinnaa

sumik pisarinngisanik sinneqarfiusimasuni ukiuunerani tuttunniarsinnaanissaq isum

mernissamut tunngavissiakkut sulissutiginiarneqarpoq. 

Arfersiorfimmi Nassuttuumilu pisassiissutitalerlugit tuttuttassiisoqarneq ajorpoq, 

piniarnerlu killeqanngitsumik ingerlanneqartarluni. Piniarfinni pisassiissutitalernagit 

ingerlatani soorunami sinneqarneq ajorput. Tusarniaanerit naammasseriarpata 

ukiuunerani 2022-mi piniartoqarnissaa isummerfigiumaarpara. 

